
ПРОФЕСИОНАЛНИОТ ИДЕНТИТЕТ НА 
НАСТАВНИКОТ – КОМПЕТЕНТЕН НАСТАВНИК 

НА 21- ВЕК 

Весна Ничева1, Маја Ашкилова2, Адријана Иванова3  
 

 
Краток извадок: Осигурувањето на квалитетно образование кое 
функционално би одговорило на новите потреби и интереси на поеднинецот 
во општеството во последните години неизоставно го опфаќа и прашањето 
на стручното оспособување  наставникот , односно на неговите  
компетенции. 
Во трудот се дадени  неколку гледишта при дефинирање на поимот 
компетенции во денешното општество. Претставени се пет подрачја како 
нови компетенции: поучување со употреба на современа информациска 
технологија (ИКТ), интеграција на децата со посебни потреби, работа во 
групи со различни деца, па и мултикултурни групи, различни 
административни работи, решавање конфликти. Европската комисија, ги 
идентификувала  компетенциите кои би требале да ги имаат наставниците 
како би можеле на адекватен начин да одговорат на промените на 
општествените барањата. Како особено важна за воспитно – образовниот 
процес како и за резултатот од тој процес се истакнува педагошката 
компетенција на наставникот.  

Клучни зборови: компетенции, квалитетно образование, оспосбување, 
педгошка компетенција 
 
Вовед 
 
 Наставничките компетенции имаат  огромно  значење за секоја држава 
бидејќи основните знаења , навики и вештини  кои ги стекнуваат учениците 
се телат  токму врз работата на наставникот . 
Од наставникот како клучен носител во образовниот процес се бара 
отвореност спрема промените во парадигмите на образованието, целите, 
облиците, содржините , методите на наставата и учењето. Пред него  се  
поставени  низа  концепција на задачи кои се усмерени кон доживотно 
образование  како на наставниот кадар така и  на ученикот. Пристапот 
спрема образованието на наставникот звасновано на компетенциите има 
своја вредност како дел од почетното оспособување. Современите 
образовни тенденции во светот се усмерени кон доживотно учење бидејќи 
основната намера на образованието во 21 –от век е создавање ново 
општество – општество на знење. 

Компетенции на наставникот 

Конкретни и корисни перспективи околу можноста да добиеме одговор 
на прашањето, каков наставник ни е потребен“ нудат наставничките 
компетенции.  

Голем број на автори имаат посветено големо внимание на самото 
дефинирање на поимот компетенции.  

Меѓу многуте дефиниции за компетенциите веројатно најшироко 
прифатена е онаа која ја дале Waters i Sroufe (1983, 81), спрема која 
компетентен поединец е оној кој е “способен да користи природни и лични 
извори со цел да постигне добар развоен резултат“. Во современата литера-
тура која се почесто се среќава, компетенцијата се разбира како комплексен 
состав кој опфаќа когнитивни вештини, ставови и останати некогнитивни 
компоненти каде се нагласува вештината поединецот да ги комбинира сите 
извори вклучувајќи ги знаењето, вештините, ставовите и вредностите.  

За компетенциите може да се размислува и како за самопочитување, од 
каде што Bezinović (1993, 8) наведува дека компетенцијата е глобална или 
специфична субјективна перцепција (чувства, очекувања, уверувања) на по-
единецот дека е способен да реализира некои облици на однесување и 
постигнување на резултати кон кои тежнее или кои од него се очекуваат.  

Додека Glasser (2000) за компетенциите зборува како за една од 
темелните психолошки потреби, Maslow (Bezinović, 1993) нагласува дека 
задоволувањето на желбата за компетентноста може значајно да придонесе за 
развој и самопочитување на поединецот.  

Bezinović (1993, 8) исто така наведува дека поединецот кој себе се смета за 
компетентен полесно го создава и сочувува самопочитувањето, што значи 
една од оние значајни особини кои се сметаат за нужни на секој поединец, а 
особено за наставникот.  

Romainville тврди (1996) дeka истиот тој збор има француско потекло и 
се употребува пред се во смисла, , способност за извршување на одредена 
работа, односно задача“. Тој вели дека во последно време се појавува и во 
областа на образованието каде означува способност за примена на одредени 
знаења.  

J.Coolahan (1996) предложил да поимот компетенции се дефинира како, 
способност на делување која се темели на знаења, искуства, вредности кои 
поединецот ги развил со вклучувањето во образовната пракса.  

Day (1999, 57) пак поимот компетенции го дефинира како“ способност 
за извршување на задачи и улоги кои се потребни за постигнување на 
очекувани стандарди, , при што напоменува дека е многу важно кој ги 
поставува стандардите како и тоа дека постигнувањето на стандардите е 
зависно и од контекстот. На тој проблем укажуваат и документи OECD-
a(DESECO, 2002:14) во кој посебно е нагласено како социоекономскиот / 



 – 665 –

Прва меѓународна научна конференција
Первая международная научная конференция
First International Scientific Conference 

   ФИЛКО
   FILKO

културниот контекст е оној кој ја одредува значајноста односно вредноста 
на поединечни компетенции.  

Кога се размислува за компетенциите на наставникот без проблем може 
да се согласиме со сфаќањето кое го наведува (Key competences, 2002:13), а 
се однесува на стекнување компетенции како: оспособување на поединецот 
за мобилизација, употреба и интеграција на стекнатото знаење во 
комплексни, различни и непредвидени ситуации од кое што ја дефинира 
компетенцијата како способност за ефективно влијание во бројни ситуации, 
а се темелат на стекнатото знаење иако тоа знаење не е ограничено.  

Таквото сфаќање е доволно широко, донекаде и доволно примерно за 
опишување барања кои пред наставниците го поставува современото 
училиште (кое сигурно претставува комплексни, различни и непредвидливи 
ситуации, а кое исто така опфаќа и потреба од континуиран професионален 
развој, бидејќи знаењата кои се стекнати во процесот на оспособување, 
никогаш не се доволни).  

Поимот компетенции може да претставува проблем доколку 
компетенциите се дефинираат претесно и кога ќе станат единствена или 
преовладувачка цел. Тоа значи дека проблематично е ако компетенциите на 
наставникот се проценуваат исклучиво врз основа на образовните 
постигања на учениците, без при тоа да се земат во предвид контекстуални 
специфичности.  

Според некои анализи се покажало дека денес ниту една држава, кога 
поставува барања за наставниците веќе не размислува само за класичните 
компетенции кои се поврзани во работата со учениците, учењето и поучу-
вањето. Покрај класичните барања во анализите ( Eurzdice, 2003:6), се 
идентифицирани пет подрачја како нови компетенции, а тие се : 

Поучување со употреба на современа информациска технологија (ИКТ), 
интеграција на децата со посебни потреби, работа во групи со различни 
деца, па и мултикултурни групи, различни административни работи, реша-
вање конфликти. Учењето и стекнувањето на овие компетенции бара 
промени и во методите на поучување. Тоа значи, повеќе активно 
вклучување на учениците, поголемо поттикнување на критичкото мислење, 
решавање проблеми, насочување на тоа стекнатите знаења да се употребат 
во нови ситуации, што значи помалку класично поучување. Стекнувањето 
на компетенциите не е возможно без активно вклучување на самите 
ученици.  

Со проблемот компетенции на наставникот, во првата година од својата 
работа се занимавала и експертска група на Европската комисија, која е една 
од девет експертски групи кои биле формирани. Оваа група ги 
идентификувала компетенциите кои би требале да ги имаат наставниците 
како би можеле на адекватен начин да одговорат на промените на 
општествените барањата. Тие компетенциите ги поделиле во пет групи и 
тоа: оспособеност за нов начин на работа во одделението ( пристап 
соодветен на социјална, културната и етничката припадност на учениците, 

тимска работа со други наставници и ученици кои учесвуваат во воспитно 
– образовниот процес со истите ученици), оспособеност за нови работни 
задачи надвор од одделението:во училиштето и со социјалните партнери, 
оспособеност за развивање на нови компетенции и ново знаење кај 
учениците (да ги учат како треба да учат), развивање на сопствената 
професионалност (насочување на сопствениот професионален развој во 
процесот на целоживотното учење) и употреба на информациско– 
комуникациска технологија при стекнувањето на знаењата.  

Врз основа на безброј анализи на различни автори и различни 
документи може да се констатира дека постои согласност околу 
разбирањето на компетенциите на наставникот во смисла на ефикасно 
влијание во комплексни, различни и непредвидени ситуации кои бараат и 
нужност од непрекинат професионален развој. Во пописот на потребните 
компетенции преовладуваат општи, предметно–независни компетенции 
кои ја нагласуваат комуникацијата, тимската работа и мотивацијата за цело-
животно учење.  
Како особена важна, се наметнува педагошката компетенција на 

наставникот која се смета за еден од основните услови како за квалетно 
воспитно – образовен процес, така и за резултатите од тој процес, заради 
што во последно време се посветува се повеќе внимание во научната и 
општествената заедница. Педагошки компетентен учител треба да поседува 
посебни педагошки знаења и вештини, но и особини на личноста кои се 
неопходни за воспоставување, градење и унапредување на односите како со 
учениците така и со нивните родители, но и со сите останати колеги и 
фактори во воспитно – образовниот процес. Само оној учител кој поседува 
компетенции во различни аспекти на педагошкото влијание, кој критички 
размислува за себе и својата воспитно – образовна пракса, кој го менува и 
унапредува своето однесување, кој чувствува задоволство во педагошката 
работа може да очекува дека, излезните “резултати во смисла на ученичките 
постигнувања и напредувања биде позитивен . 
Од педагошки компетентниот учител се очекува да своето стручно 

(педагошко) знаење, вештини и способности ги стави во функција на своето 
педагошко делување (Lohman, 2001; Coldron i Smith, 1999; Ellis, 1984), но и 
со особините на личноста како што се „емоционална осетливост, 
креативност“, „кооперативност“, „етичност“ итн. (Ljubetić i sur. , 2007, 72) 
послужи како позитивен модел за идентификување на учениците односно 
да биде авторитет кој учениците доброволно ќе го следат. Надлежноста и 
овластувањето на наставникот за воспитна и образовна работа е стекнато со 
педагошка наобразба и со постојано педагошко усовршување. 
Авторот Ljubetić M., Kostović Vranješ ја опишува педагошката 

компетенција како процес кој постојано се менува, надоградува и усовршува 
во зависност од низата „внатрешни“ (самопроцена) и „надворешни“ 
(повратните информации од опкружувањето ) фактори. Во врска со тоа, 
Coldron i Smith (1999, 712) нагласуваат „Од почеток, но и во текот на својата 

кариера наставниците се ангажирани во обликување себе си како наставник. 
Да се биде наставник е да се доживее себе како наставник, но и доживување 
од останати. . . . . Тој процес започнува со добивање на статусот наставник, 
а се продолжува со одговорите кои се добиваат од колегите, учениците, 
родителите“. .. 

Затоа, „професионалниот идентитет на наставникот се сфаќа како 
комплексен, мултидимензионален и динамичен (Coldron i Smith, 1999, 
712), а не како нешто статично, непроменливо, односно како стабилно 
лице, како нешто што поединецот го поседува (MacLure, 1993, 312). 
Педагошката компетенција потребно е да се сфати како траен процес кој 
постојано е подложен на „контрола / проверка“ односно само (проценка) 
или рефлексија која поединецот постојано ја прави во интеракција со 
колегите, учениците, родителите и останатите. 

Во моментов во РМакедонија во рамките на Проектот на УСАИД за 
професионален и кариерен развој на наставниците, кој што се реализира во 
соработка со Бирото за  развој на образованието, изготвени се Клучни 
компетенции за наставници. Документот се однесува на компетенциите кои 
треба да ги поседуваат наставниците на почетокот на професионалната 
кариера, пред истите да се стекнат со повисоко звање. 

За таа цел овозможено е  вклучување на наставно-воспитниот кадар 
и на стручните служби во изработката на конечната верзија на овој 
документ. 

 

Заклучок: 

Квалитетното образование не е можно без квалитетни наставници. 
Професијата наставник е многу одговорна и претставува основа за иднината 
на едно општество.Стекнувањето компетенции станува основа на стручниот 
развој на наставникот во сите периоди од неговата професионална кариера. 
Нагласувајќи го значењето на наставничките компетенции , а особено на 
поседувањето на педагошката компетенција на наставникот во 
секојдневната воспитно – образовна пракса се истакнува потребата од 
унапредување на способостите во професионалното дејствување се со цел да 
се задоволат очекувањата на учениците , родителите  па и на пошироката 
општествена заедница.  

